
ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ 2012 ԹՎԱԿԱՆԻ 

ԴԵԿՏԵՄԲԵՐԻ  20-Ի N  1616-Ն ՈՐՈՇՄԱՆ ՄԵՋ ՓՈՓՈԽՈՒԹՅՈՒՆ ԿԱՏԱՐԵԼՈՒ ՄԱՍԻՆ
-------------------------------------------------------------------------------------------------------

Հայաստանի Հանրապետության կառավարությունը    ո ր ո շ ու մ     է.

1. Հայաստանի Հանրապետության կառավարության 2012 թվականի դեկտեմբերի 20-ի «Հայաստանի Հանրապետության 2013 թվականի պետական բյուջեի կատարումն ապա​հովող միջոցառումների մասին» N 1616-Ն որոշման N 12 հավելվածում կատարել փոփոխություն`  համաձայն  հավելվածի:

2. Սույն որոշումն ուժի մեջ է մտնում պաշտոնական հրապարակմանը հաջորդող օրվանից:

ՀՀ քաղաքաշինության նախարար Սամվել Թադևոսյան

ՏԵՂԵԿԱՆՔ-ՀԻՄՆԱՎՈՐՈՒՄ
ՀՀ Արագածոտնի մարզի  Վարդենիսի դպրոցի կառուցման աշխատանքների և տեխնիկական հսկողության ծառայությունների գնման գործընթացները բանակցային ընթացակարգով առանց գնումների հայտարարությունը նախապես հրապարակելու վերաբերյալ
     Անհրաժեշտությունը
Կառուցման աշխատանքների գնման գործընթացը բանակցային ընթացակարգով առանց գնումների հայտարարությունը նախապես հրապարակելու իրականացնելու անհրաժեշտությունը պայմանավորված է շինարարական աշխատանքների ժամանակին և արդյունավետ իրականացման կարևորությամբ:

2013 թվականի մայիսի 6-ի թիվ 5/4398-13 գրությամբ Վարդենիսի համայնքի ղեկավարը տեղեկացրել է ՀՀ քաղաքաշինության նախարարությանը, որ համայնքի աշխարհագրական դիրքը գտնվում է բարձր լեռնային գոտում, և շինարարական աշխատանքները հնարավոր է իրականացնել  տարվա միայն կարճ ժամանակահատվածում, քանի որ իր տևողությամբ շինարարության համար նպաստավոր ժամանակահատվածը կարճ է:

Վարդենիսի դպրոցի կառուցման աշխատանքների գնման համար ՀՀ 2013 թվականի պետական բյուջեով նախատեսված է եղել 155.000.000 (հարյուր հիսունհինգ միլիոն) ՀՀ դրամ, որը վկայում է աշխատանքների մեծածավալ լինելու մասին: Հետևաբար նշված գործընթացը բաց ընթացակարգով իրականացնելու դեպքում գործնականում հնարավոր չէ նոր պայմանագիր կնքելը և շինարարական աշխատանքներն ավարտին հասցնելը նպաստավոր եղանակային պայմաններում: Արդյունքում, անխուսափելի է դառնում ոչ միայն աշխատանքների անհարկի հետաձգումը, այլ նաև առաջանում է դրանց արդյունավետ իրականցումը վտանգող ռիսկ:  

2.      Ընթացիկ իրավիճակը և խնդիրները
ՀՀ Արագածոտնի մարզի Վարդենիսի դպրոցի կառուցման աշխատանքների գնման նպատակով հայտարարված՝ «ՔՆՔԾԻԳ-ԲԸԱՇՁԲ-13/1» ծածկագրով ընթացակարգը սույն թվականի մարտի վերջին հայտարարվել էր չկայացած՝ գնման պահանջի գոյությունը դադարելու հիմքով (լրացուցիչ ուսումնասիրություն և վերանախագծում կատարելու անհրաժեշտության առաջանալու արդյունքում): Վերանախագծման փոփոխությունները վերաբերում էին 1-6 տարեկան երեխաների համար մանկապարտեզի նոր շենքի կառուցմանը, որի անհրաժեշտության մասին նշվել էր Վարդենիսի համայնքի ղեկավարի կողմից 20.03.2013 թվականի թիվ 5/2671-13 գրությամբ: Վերջինիս հիման վրա իրականացված ուսումնասիրությունների և վերանախագծման արդյունքում տեղի են ունեցել նախագծային համապատասխան փոփոխություններ, որի հիման վրա անհրաժեշտություն է առաջացել վերսկսել գնման գործընթացը:

Անհրաժեշտ ֆինանսական ապահովման վերաբերյալ
Շինարարական աշխատանքների իրականացման համար ՀՀ 2013 թվականի պետական բյուջեով նախատեսվել է 155.000.000 (հարյուր հիսունհինգ միլիոն) ՀՀ դրամի չափով գումար:

3.
Տվյալ բնագավառում իրականացվող քաղաքականությունը
ՀՀ ՔՆ «Քաղաքաշինական ԾԻԳ» ՊՀ  կողմից շինարարական ծրագրի իրագործման գործընթացը /այդ թվում անհրաժեշտ հիմնավորումների, հաշվարկների, մասնագիտական եզրակացությունների ձեռքբերման, գնման ընթացակարգերի կազմակերպման/ համապատասխանեցվում է լիազոր մարմնի՝ ՀՀ քաղաքաշինության նախարարության կողմից պարբերաբար մշակվող և լրամշակվող նորմատիվատեխնիկական փաստաթղթերի  պահանջներին:

4.
 Կարգավորման նպատակը և բնույթը
ՀՀ Արագածոտնի մարզի Վարդենիսի գյուղական համայնքի կրթական և նախակրթական ոլորտի պահանջների բավարարում:

5.
Նախագծի մշակման գործընթացում ներգրավված ինստիտուտները և անձինք
ՀՀ ՔՆ և ՀՀ ՔՆ «Քաղաքաշինական ԾԻԳ» ՊՀ  աշխատակիցներ:
6.
Ակնկալվող արդյունքը
ՀՀ Արագածոտնի մարզի գ. Վարդենիսի թվով շուրջ 120 աշակերտական տեղով դպրոցի և համատեղված նախակրթական հաստատության կառուցման ապահովում:

ՀՀ քաղաքաշինության նախարար Սամվել Թադևոսյան 

 ՏԵՂԵԿԱՆՔ
«ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ 2012 ԹՎԱԿԱՆԻ ԴԵԿՏԵՄԲԵՐԻ  20-Ի N  1616-Ն ՈՐՈՇՄԱՆ ՄԵՋ ՓՈՓՈԽՈՒԹՅՈՒՆ ԿԱՏԱՐԵԼՈՒ ՄԱՍԻՆ» ՀԱՅԱՍՏԱՆԻ ՀԱՆՐԱՊԵՏՈւԹՅԱՆ ԿԱՌԱՎԱՐՈՒԹՅԱՆ ՈՐՈՇՄԱՆ ՆԱԽԱԳԾԻ ԸՆԴՈւՆՄԱՆ ԿԱՊԱԿՑՈւԹՅԱՄԲ ՊԵՏԱԿԱՆ ԲՅՈւՋԵՈւՄ ԾԱԽՍԵՐԻ ԵՎ  ԵԿԱՄՈւՏՆԵՐԻ ՓՈՓՈԽՈւԹՅԱՆ ՄԱՍԻՆ
«Հայաստանի Հանրապետության կառավարության 2012 թվականի դեկտեմբերի 20-ի N 1616-Ն որոշման մեջ փոփոխություն կատարելու մասին» Հայաստանի Հանրապետության կառավարության որոշման նախագծի ընդունման կապակցությամբ պետական բյուջեում ծախսերի և եկամուտների փոփոխություններ չեն առաջանում:
ՏԵՂԵԿԱՆՔ
«ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ 2012 ԹՎԱԿԱՆԻ ԴԵԿՏԵՄԲԵՐԻ  20-Ի N  1616-Ն ՈՐՈՇՄԱՆ ՄԵՋ ՓՈՓՈԽՈՒԹՅՈՒՆ ԿԱՏԱՐԵԼՈՒ ՄԱՍԻՆ» ՀԱՅԱՍՏԱՆԻ ՀԱՆՐԱՊԵՏՈւԹՅԱՆ ԿԱՌԱՎԱՐՈՒԹՅԱՆ ՈՐՈՇՄԱՆ ՆԱԽԱԳԾԻ ԸՆԴՈՒՆՄԱՆ ԱՌՆՉՈՒԹՅԱՄԲ  ԸՆԴՈՒՆՎԵԼԻՔ ԱՅԼ ԻՐԱՎԱԿԱՆ ԱԿՏԵՐԻ ԿԱՄ ԴՐԱՆՑ ԸՆԴՈՒՆՄԱՆ ԱՆՀՐԱԺԵՇՏՈՒԹՅԱՆ ԿԱՊԱԿԱՅՈՒԹՅԱՆ ՄԱՍԻՆ
1. Այլ իրավական ակտերում փոփոխությունների և/կամ լրացումների անհրաժեշտությունը
«Հայաստանի Հանրապետության կառավարության 2012 թվականի դեկտեմբերի 20-ի N 1616-Ն որոշման մեջ փոփոխություն կատարելու մասին» Հայաստանի Հանրապետության կառավարության որոշման նախագծի ընդունման կապակցությամբ այլ իրավական ակտերում փոփոխություններ կամ լրացումներ կատարելու անհրաժեշտություն չի առաջանում: 

2. Միջազգային պայմանագրերով ստանձնած պարտավորությունների հետ համապատասխանությունը
«Հայաստանի Հանրապետության կառավարության 2012 թվականի դեկտեմբերի 20-ի N 1616-Ն որոշման մեջ փոփոխություն կատարելու մասին» Հայաստանի Հանրապետության կառավարության որոշման նախագիծը համապատասխանում է միջազգային պայմանագրերով ստանձնած պարտավորությունների հետ:

ՏԵՂԵԿԱՆՔ

«ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ 2012 ԹՎԱԿԱՆԻ 

ԴԵԿՏԵՄԲԵՐԻ  20-Ի N  1616-Ն ՈՐՈՇՄԱՆ ՄԵՋ ՓՈՓՈԽՈՒԹՅՈՒՆ ԿԱՏԱՐԵԼՈՒ ՄԱՍԻՆ» ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ ՈՐՈՇՄԱՆ ՆԱԽԱԳԾԻ ՆԱԽԱԳԾՄԱՆԸ և ՔՆՆԱՐԿՄԱՆԸ ՀԱՍԱՐԱԿՈՒԹՅԱՆ ՄԱՍՆԱԿՑՈՒԹՅԱՆ ՄԱՍԻՆ
1. Հասարակությանը նախագծի վերաբերյալ իրազեկումը

«Հայաստանի Հանրապետության կառավարության 2012 թվականի դեկտեմբերի 20-ի N 1616-Ն որոշման մեջ փոփոխություն կատարելու մասին» Հայաստանի Հանրապետության կառավարության որոշման նախագիծը տեղադրվել է  www.mud.am կայքում.

2. Հասարակության մասնակցությունը նախագծմանը և/կամ քննարկումներին
«Հայաստանի Հանրապետության կառավարության 2012 թվականի դեկտեմբերի 20-ի N 1616-Ն որոշման մեջ փոփոխություն կատարելու մասին» Հայաստանի Հանրապետության կառավարության որոշման վերաբերյալ առաջարկություններ չեն ներկայացվել:
ՀՀ քաղաքաշինության նախարար Սամվել Թադևոսյան












